
nach eng Kéier ënnerstrach, den 1. Mee hunn 
d’Gewerkschaften nach eng Kéier ënnerstrach, ...

(Interruption)

... dass se eng Tripartite, eng national Tripartite 
fuerderen, well se der Meenung sinn, dass dat de 
Moment net gutt leeft, wéi et leeft. Dat ass keng 
 Erfindung vun iergendengem. Dat sinn d’Aussoe 
vun den Éischt-Mee-Rieden och gewiescht vun de 
Gewerkschaftspresidenten an et war och d’Ausso 
vum President vun der gréisster Staatsbeamte-
gewerkschaft, deen dat och nach eng Kéier op der 
Antenn vu Radio Lëtzebuerg gesot hat, dass et 
wichteg wär, elo eng Tripartite anzeberuffen.

An ech bleiwen derbäi, Här Premierminister, et ass 
elo de Punkt, fir se anzeberuffen, fir zesummen un-
zefänken! Well wann een eréischt ufänkt, wann 
d’Kand am Pëtz läit, dann ass et ze spéit. An dofir 
nach eng Kéier mäin Appell. Mee ech hunn et ver-
stanen, et wäert eemol méi 31:29 haut ausgoen, fir 
dass domadder eemol méi gesot gëtt: D’Opposi-
tioun huet keng Alternativen. An: D’Oppositioun 
huet keng Iddien. Hei war just d’Iddi, dass Der Iech 
mat de Sozialpartner, mat de Forces vives de la 
 nation zesummesetzt. Wann dat net erwënscht ass, 
huele mer dat zur Kenntnis. Mir bedaueren dat. An 
ech mengen, mir sinn net déi Eenzeg!

Villmools merci.

M. <aZier BeXXel� Premier Ministre, Ministre 
d’État.- Här President, hei gëtt gesot, ...

M. Fernand Etgen, Président.- Merci, Här Spautz. 
An ech ginn d’Wuert zréck un de Premierminister.

M. <aZier BeXXel� Premier Ministre, Ministre 
d’État.- Här President, hei gëtt gesot, fir sech ze-
summenzesetze mat de Sozialpartner. Ech weess 
net, ob ech net kloer genuch war: iwwer 200 Reu-

niounen! Wéi wann dat näischt géif zielen! Et geet 
net drëms, e Sozialdialog just viru Kameraen ze 
féieren. Mir maachen dat all Dag!

Plusieurs voix.- Très bien!
M. Fernand Etgen, Président.- Merci, Här Staats-

minister. Mir kommen da lo zum Vott vun dëser 
 Motioun.
Vote sur la motion
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dës Motioun mat 29 Jo-Stëmme 
 géint 31 Nee-Stëmmen ofgeleent.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch, MM. Aly 
Kaes, Marc Lies, Georges Mischo, Mme Octavie 
 Modert, M. Laurent Mosar, Mme Viviane Reding, 
MM. Gilles Roth, Jean-Paul Schaaf, Marc Spautz, 
Serge Wilmes, Claude Wiseler et Michel Wolter ;

MM. Jeff Engelen (par M. Fred Keup), Fernand 
Kartheiser, Fred Keup et Roy Reding (par M. Fernand 
Kartheiser) ;

MM. Sven Clement et Marc Goergen ;
MM. Marc Baum (par M. David Wagner) et David 
Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;

Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch ;

Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
 Chantal Gary, M. Marc Hansen (par Mme Josée 
 Lorsché), Mme Josée Lorsché et M. Charles Margue.

M. Fernand Kartheiser (ADR).- Här President?

(Brouhaha)

��. ���� � 4rSTSWiXiSn de lSi TSrXanX QS di�
Ji caXiSn de
�. la lSi élecXSrale QSdiJiée du �� JéZrier ����
�. la lSi du �� Nuin ���� relaXiZe ʚ lƅidenXiJicaXiSn 
des personnes physiques au registre national des 
TerWSnneW TL]WiUueW� ʚ la carXe dƅidenXiXé� au\ 
 registres communaux des personnes physiques et 
TSrXanX QSdiJicaXiSn de
1) l’article 104 du Code civil ;
�
 la lSi QSdiJiée du �� QarW ���� SrKaniWanX 
lƅidenXiJicaXiSn nuQériUue deW TerWSnneW TL]�
siques et morales ;
�
 la lSi cSQQunale QSdiJiée du �� déceQFre 
���� �
�
 la lSi élecXSrale QSdiJiée du �� JéZrier ����
et abrogeant
�
 la lSi QSdiJiée du �� déceQFre ���� cSncer�
nanX leW recenWeQenXW de TSTulaXiSn ʚ Jaire en 
exécution de la loi électorale et
�
 lƅarrʤXé Krand�ducal du �� aSʲX ���� TSrXanX 
 introduction de la carte d’identité obligatoire

Déclaration de recevabilité

M. Fernand Etgen, Président.- D’Presidentekon-
ferenz huet sech haut fir d’Recevabilitéit vun enger 
Proposition de loi ausgeschwat. Et handelt sech 
ëm d’Proposition de loi 7823 iwwert d’Ofännerung 
vum Walgesetz, déi haut de Mëtte vum Här Sven 
Clement deponéiert gouf.
Schléisst d’Chamber sech dem Virschlag vun der 
Presidentekonferenz un, d’Proposition de loi 7823 
als recevabel ze erklären?
(Assentiment)
Et ass also esou decidéiert.
(La proposition de loi n° 7823 est renvoyée à la 
Commission des Institutions et de la Révision 
constitutionnelle.)

12. Ordre du jour (suite)
Mir sinn domadder um Schluss vun der Sitzung ...
(Interruptions)
Den Här Kartheiser freet nach d’Wuert.

M. Fernand Kartheiser (ADR).- Ech wollt just drun 
erënneren, Här President, datt den Här Fred Keup 
och nach eng Motioun haut agereecht huet. A mir 
wäre frou, wa mer vläicht de Freideg da kéinten 
iwwert déi diskutéieren.

M. Fernand Etgen, Président.- Et ass nämlech 
 gefrot ginn, fir déi Motioun an enger vun deenen 
nächste Sitzungen op den Ordre du jour ze huelen.
Mir sinn um Schluss vun der Sitzung vun haut 
ukomm. D’Chamber kënnt e Freideg, de 14. Mee, 
nees um zwou Auer zesummen.
D’Sitzung ass opgehuewen.
(La séance publique est levée à 18.46 heures.)

7SQQaire7SQQaire7SQQaire
Ŵ�. 3uZerXure de la Wéance TuFliUue

- M. Fernand Etgen, Président
Ŵ�. DéclaraXiSn de MQe 4auleXXe 0enerX� MiniWXre de la 7anXé 

- Mme Paulette Lenert, Ministre de la Santé
Ŵ�. ���� � 4rSNeX de lSi QSdiJianX �
 �q la lSi QSdiJiée du �� NuilleX ���� Wur leW QeWureW de luXXe 

cSnXre la TandéQie 'SZid��� �
 �q la lSi QSdiJiée du �� déceQFre ���� a]anX TSur SFNeX la 

mise en place d’une contribution temporaire de l’État aux 
coûts non couverts de certaines entreprises
- Rapport de la Commission de la Santé et des Sports : M. Mars Di 

Bartolomeo
- Discussion générale : M. Claude Wiseler (interventions de Mme la 

Ministre Paulette Lenert, M. Marc Baum et M. le Premier Ministre 
Xavier Bettel) (dépôt des motions 1-5) - M. Gilles Baum (interven-
tions de M. André Bauler) - M. Georges Engel (interventions de 

Mme Martine Hansen et M. Gilles Baum) - Mme Josée Lorsché - 
M. Jeff Engelen - M. Marc Baum (intervention de M. Mars Di 
 Bartolomeo) - M. Sven Clement - M. Marc Spautz

- Prises de position du Gouvernement : M. Xavier Bettel, Premier 
Ministre, Ministre d’État - Mme Paulette Lenert, Ministre de la 
Santé (interventions de M. Claude Wiseler, Mme Martine Hansen 
et M. Georges Engel) - M. le Premier Ministre Xavier Bettel -  
Mme Françoise Hetto-Gaasch (parole après ministre)

- Vote séparé sur l’article 10 du projet de loi 7820 (adopté)
- Vote sur l’ensemble du projet de loi et dispense du second vote 

constitutionnel
- Motion 1 : Mme Paulette Lenert, Ministre de la Santé (intervention 

de M. Claude Wiseler) 
- Vote sur la motion 1 (rejetée)
- Motion 2 : M. Xavier Bettel, Premier Ministre, Ministre d’État -  

M. Georges Engel

- Vote sur la motion 2 (rejetée)
- Motion 3 : M. Xavier Bettel, Premier Ministre, Ministre d’État - 

M. Sven Clement - M. Fernand Kartheiser - M. Claude Wiseler - 
M. Marc Baum - M. le Premier Ministre Xavier Bettel

- Vote sur la motion 3 (rejetée)
- Motion 4 : Mme Paulette Lenert, Ministre de la Santé - M. Claude 

Wiseler (retrait de la motion)
- Motion 5 : Mme Paulette Lenert, Ministre de la Santé - M. Sven 

Clement (intervention de M. le Premier Ministre Xavier Bettel) - 
M. Fernand Kartheiser - M. Marc Baum - M. Claude Wiseler - 
M. Sven Clement - M. Claude Wiseler (intervention de M. Georges 
Engel)

- Vote sur la motion 5 (rejetée)
Au Fanc du +SuZerneQenX We XrSuZenX � M. <aZier BeXXel� 4reQier 
Ministre, Ministre d’État ; Mme Paulette Lenert, Ministre.

(La séance publique est ouverte à 14.01 heures.)

1. Ouverture de la séance publique
M. Fernand Etgen, Président.- Ech maachen 

d’Sitzung op. Huet d’Regierung eng Kommuni-
katioun ze maachen?

Une voix.- Jo.

2. Déclaration de Mme Paulette Lenert, 
MiniWXre de la 7anXé

M. Fernand Etgen, Président.- Da géif ech direkt 
der Madamm Lenert d’Wuert ginn.

Mme Paulette Lenert, Ministre de la Santé.- Merci, 
Här President. Et ass just fir eng kuerz Deklaratioun 
ze maachen. 
Mir hunn opgrond vun deem Projet de loi, deen haut 
zur Debatt steet an och soll adoptéiert ginn - 
hoffentlech, dat ass eise Wonsch -, de Règlement 
grand-ducal iwwert d’Konditiounen, fir Tester ze 
maachen, nach eng Kéier adaptéiert. Dee muss 
 aktualiséiert ginn, fir dass en esou kloer wéi 
méiglech ass. An dat ass haut de Moien nach eng 
Kéier geschitt vusäite vun der Regierung. Ech wollt 
Iech dat matdeelen an deem Sënn, dass en Text, 
deen och de Moien an der Chamberskommissioun fir 
Diskussioune gesuergt huet, nämlech de Paragraph 
4 vum Artikel 4, erausgeholl gëtt.
Konkreet: Wat bedeit dat? Dat heescht, dass Leit, 
déi doheem e Schnelltest maachen, keng Obliga-
tion réglementaire oder légale hunn, fir deen ze 
deklaréieren, mee just eng Recommandation forte 
hunn, fir dat ze maachen, esou wéi et bis haut ass. 
Dat ass eng Ännerung, déi mer iwwert d’Mëtteg-

stonn festgehalen hunn, an ech wollt Iech dat just 
matdeelen. 
Merci.

Une voix.- Très bien! 
M. Fernand Etgen, Président.- Merci villmools, 

Madamm Ministesch. 

�. ���� � 4rSNeX de lSi QSdiJianX �
�q la lSi QSdiJiée du �� NuilleX ���� Wur leW Qe�
WureW de luXXe cSnXre la TandéQie  'SZid��� �
�q la lSi QSdiJiée du �� déceQFre ���� a]anX TSur 
objet la mise en place d’une contribution tempo-
raire de l’État aux coûts non couverts de certaines 
entreprises

Den eenzege Punkt vum Ordre du jour vun der 
Sitzung vun de Mëtten ass de Projet de loi 7820, 
eng Ofännerung vum Gesetz iwwert d’Aféierung vun 
enger Rei vu Mesuren am Kader vun der Covid-
19-Pandemie. D’Riedezäit ass nom Modell 2 festge-
luecht. Et hu sech schonn ageschriwwen: den Här 
Claude Wiseler, den Här Gilles Baum, den Här 
Georges Engel, d’Madamm Josée Lorsché, den Här 
Jeff Engelen, den Här Sven Clement an den Här 
Marc Spautz.
An d’Wuert huet elo de Rapporter vun dësem Projet 
de loi, den honorabelen Här Mars Di Bartolomeo. 
Här Di Bartolomeo, Dir hutt d’Wuert.
Rapport de la Commission de la Santé et des 
Sports

M. MarW Di BarXSlSQeS (LSAP), rapporteur.-
Merci, Här President. Dir Dammen, Dir Hären, léif 
Kolleeginnen a Kolleegen, wa mer beim Projet de loi 
fir d’Verlängerung vum État de crise ëm dräi Méint 

virun eppes méi wéi engem Joer ufänken, an déi 
Gesetzesprojeten iwwert déi breet ugeluechten 
 Tester matberücksichtegen, stinn ech haut fir déi 
19. Kéier virun Iech, fir iwwer e Gesetzesprojet am 
Kampf géint de Virus ze rapportéieren, ze berich-
ten.
Wann Der kuckt, wéi d’Aktivitéit an dëser Chamber 
war, an Dir vergläicht dat mat enger Rei vu Länner 
ronderëm eis, esou hu mer et hei fäerdegbruecht, 
iwwer eng laang Streck a Rekordzäite Gesetzer ze 
preparéieren, ze diskutéieren, ze adoptéieren an ze 
publizéieren, wärend am Ausland ganz oft iwwer 
Dekreter gehandelt ginn ass.
Ech wëll ausdrécklech ënnersträichen, dass dat e 
wichtege Volet vum Lëtzebuerger Modell ass, well 
selten, selten huet e Gesetz d’Chamber esou ver-
looss wéi et eragaangen ass, a ganz oft konnt an 
de Kommissiounsaarbechte fir Prezisiounen an och 
fir Adaptatioune gesuergt ginn. Esou stellen ech 
mer eng Teamaarbecht zwëschent der Exekutiv an 
der Legislativ an enger Krisenzäit vir.
An och wa mer a méi haarden Diskussiounen Diver-
genzen haten zwëschent Majoritéit an Oppositioun, 
esou mengen ech, dass mer eis awer alleguer eens 
sinn, dass dee gewielte Wee dee richtege war, och 
wann dee Wee déi kleng Ekippe bis zum Gehtnicht-
mehr belaascht. An duerfir, och wa sech emol eng 
Kéier e Feeler aschläicht, wannechgelift net direkt 
déi déckste Kanounen huelen, mee - esou wéi mir 
dat ëmmer maachen -, probéieren, déi Feeler aus-
zemäerzen. Dat ass och déi richteg Aart a Weis an 
ech soen de Kolleegen aus der Santéskommis-
sioun, awer och aus anere Kommissiounen e ganz 
grousse Merci do derfir, an och der Regierung fir 
déi Flexibilitéit, déi se weist, virun allem awer och 
där klenger Ekipp hei ronderëm de Rapporter an der 
Chambersadministratioun.

Här President, Dir kënnt wierklech houfreg sinn 
iwwer engagéiert Leit, déi kee Feierdag kennen an 
och kee Feierowend kennen, fir dass mer matzäit 
erauskommen. Wat heescht matzäit? Dat heescht, 
dass mer zwar matzäit do sinn, fir iwwert de Projet 
ze diskutéieren an ofzestëmmen, mee awer déi Pro-
zeduren, déi mer soss ëmmer hunn, hu missen adap-
téieren. Merci jiddwerengem hei an der Chamber, 
dass en dat matgemaach huet, mee aussergewéin-
lech Zäite verlaangen nun emol och heiansdo au-
ssergewéinlech Prozeduren. Dat gëtt net oft genuch 
gesot, dass do och eng ganz grouss Responsabilitéit 
bei der ganzer Chamber - der ganzer Chamber! - 
 iwwerholl ginn ass. Well hei hätt een och dat klengt 
Déierchen oder dat méi grousst Déierche kënne 
siche goen.
Wéi scho beim leschte Gesetz virun dräi Woche 
muss ech dës Kéier net Aschränkungen ukënnegen, 
mee kann dach däitlech Schrëtt a Richtung méi 
Fräiheet, e Stéck méi Normalitéit a Convivialitéit 
presentéieren. Dass mer dee Wee am Géigesaz zu 
villen anere Länner kënne goen, ass zum gudden 
Deel dorop zréckzeféieren, dass mer zesumme Ver-
antwortung iwwerholl hunn am Kampf géint de 
 Virus an dass mer dobäi elo an deene leschte 
Wochen an Deeg zeguttst vun der Impfcampagne 
an de villen Testangeboter konnte gehollef kréien.
Esou erliewe mer zënter eisem leschte Covidgesetz 
eng méi positiv Evolutioun vun den Zuelen: Neiinfek-
tioune si weider réckleefeg a Kläranlage weisen eng 
méi niddreg Viruslaascht. Dat ass wuel zu engem 
Deel de Fortschrëtter beim Impfen ze verdanken a 
weist sech och bei den Neiinfektiounen no Alterska-
tegorie a bei den Admissiounen am  Spidol. Hei geet 
den Undeel vun deenen eeleren a vulnerabele Leit 
zréck, grad wéi, an do si mer  besonnesch frou 
 doriwwer, d’Zuel vun den Doude sfäll.

bliwwen. An ech paken Holz un, dass dat och esou 
bleift. Eis Chômagezuele sinn am Géigesaz zu 
anere Länner net explodéiert. Si stagnéieren. Si 
weise souguer eng liicht Tendenz no ënnen. Eis 
Betriber sinn, mengen ech, gutt gemutt. Et gëtt gutt 
Nouvellen. Et gi Leit agestallt. Net méi spéit wéi vir-
gëschter krute mer déi Noriicht vu Guardian zu Nid-
derkäerjeng. Ech mengen, dat sinn awer wierklech 
encourageant Neiegkeeten. An eis Staatsfinanze 
stinn am Moment gutt do. Mir wäerten d’nächst 
Woch e Rapport och kréien, wéi den Abrëll aus-
gaangen ass. Mee am éischten Trimester hu mer 
400 Millioune Recettë méi, wéi dat 2020 de Fall 
war.
Dës Elementer deiten also éischter net op eng eko-
nomesch Kris hin. Dat och, well d’Regierung eng 
ganz Rei Instrumenter agesat huet, déi mir hei ze-
summen …, an et ass mer ganz wichteg ze betou-
nen an ze ënnersträichen, dass mer dat zesumme 
gemaach hunn, dass mer eng ganz Rei Instrumen-
ter virugedriwwen hunn. Ech nennen do de Chô-
mage partiel, ech nennen och d’Aidë fir eis Betriber, 
déi mer zesumme gestëmmt hunn. Ech nennen de 
Congé pour raisons familiales, Congé pour raisons 
sociales et j’en passe.
D’Regierung huet allerdéngs fir virzegräife schonn 
am leschten Hierscht eng Tripartite organiséiert, 
wou méiglech Pisten erausgeschielt goufen, fir 
kuerzfristeg enger Kris virzegräifen an d’Repercus-
siounen ofzefiederen, notamment beim Jugendchô-
mage. Do dernieft fënnt a sech eigentlech eng per-
manent Tripartite statt, well d’Regierung op villen 
Niveaue permanent am Echange ass mat de Sozial-
partner, sief dat am Comité de conjoncture, um Ge-
sondheetsdësch, mee och méi sektoriell am Flee-
geberäich a ganz konkreet, an dat war elo eréischt 
ganz kuerz de Fall, bei der Fonction publique.
Ech hunn eng Lëscht vu Reuniounen hei, déi de 
Premier zesumme mat senge Ministeren hat. Et kann 
een also net soen, dass et an deene leschte Méint 
um Dialog gehappert hätt. An och aner Ministeren hu 
reegelméisseg d’Sozialpartner gesinn. Als Beispill 
vum permanente Sozialdialog: Am Februar 2021 zum 
Beispill, do huet eise Premierminister via Zoom den 
OGB-L, den LCGB, d’CGFP respektiv d’UEL iwwert 
den Avancement vum Impfen opgekläert an huet ge-
sot, wéi et mat der Impfstrategie géif weidergoen.
Dat verhënnert natierlech ganz kloer net, dass een 
zu engem gewëssene Moment och nees d’Tripartite 
zesummeruffe kann, mee eeben net elo an der 
Phas vun der Pandemie. An ech géif dofir menger 
Fraktioun proposéieren, dës Motioun net matze-
droen.

Une voix.- Très bien!
M. Fernand Etgen, Président.- Merci villmools, 

Här Gilles Baum. An da ginn ech d’Wuert un den 
honorabelen Här Georges Engel. Här Engel, Dir hutt 
d’Wuert.

M. +eSrKeW )nKel (LSAP).- Merci, Här President. 
Ech kann et kuerz maachen. Den Här Baum huet u 
sech quasi alles gesot. D’Tripartite ass sécherlech 
en Instrument, wat ee soll erunzéien, wann et 
gebraucht gëtt. Et ass wéi de Lëtzebuerger Modell, 
wéi de Lëtzebuerger Wee, dee mer och an dem 
Kader vun dëser Pandemie gaange sinn, e ganz gutt 
Instrument. A bei enger Tripartite soll jo och eppes 
erauskommen. Et soll jo och herno e Resultat 
erauskommen. Dofir mengen ech, dass et am 
beschte wär, wann een esou eng Tripartite géif 
zesummekomme loossen, wann de Bilan kéint gezu 
gi vun där Situatioun, an där mer am Moment sinn. 
Dee kënne mer am Moment nach net maachen, well 
mer nach voll an der Pandemie sinn.
D’Situatioun ass glécklecherweis net esou schlëmm, 
wéi et gefaart gi war. Mee ech mengen, dass et awer 
onbedéngt wichteg ass, och wann d’Finanzsituatioun 
net esou schlëmm ass, eis eng Kéier mat den Ac-
teuren alleguerten zesummenzesetze fir ze kucken, 
wéi datt mer och d’Effete vun der Pandemie duerno 
kënnen am beschte geréieren.
Mee d’Consultatioun war andauernd. Dat weess 
ech vu Ministeren, déi mir dat och gesot hunn. A 
punktuell gouf och ganz oft mat deenen dräi 
Acteuren, mat der UEL, mat de Syndikater an och 
eebe mat der Regierung zesummegeschafft. Net 
méi spéit wéi nach virun e puer Deeg ware se fir déi 
nei Strategie an der Aarbechtswelt mat de 
Schnelltester zesummen op enger Pressekonferenz 
an do ass alles schéin an Eintracht virgestallt ginn. 
Duerfir stëmmen ech dem Gilles Baum hei zou. An 
ech mengen, déi Motioun hei soll ee fir de Moment 
net unhuelen.
Merci.

Une voix.- Très bien!
M. Fernand Etgen, Président.- Merci villmools, 

Här Engel. Da ginn ech d’Wuert un den honorabelen 
Här Fernand Kartheiser.

M. Fernand Kartheiser (ADR).- Här President, Dir 
Dammen an Dir Hären, als ADR begréisse mir d’Ini-
tiativ, déi den Här Spautz an d’CSV hei geholl hu fir 
ze soen: Et ass wichteg, datt mer déi Tripartite hei 
um Liewen halen als Lëtzebuerger Modell. Si huet 

eis wierklech an der Vergaangenheet grouss 
Déngschter geleescht, a besonnesch eeben och an 
Zäite vu Krisen. A keen heibannen ass warschein-
lech an enger Situatioun, wou e kéint soen, mir 
wären net an enger Situatioun, wou och eis Ekono-
mie an eist Sozialliewen hei am Land viru ganz 
groussen Erausfuerderunge stéingen. Et ass vläicht 
just an engem Abléck wéi deem heiten, wou mer eis 
mussen zesummesetzen a kucken, datt mer 
zesummen déi Solidaritéit entwéckelen, déi 
Visiounen entwéckelen, déi eist Land fir déi nächst 
Jore brauch.
Et ass jo ganz kloer, datt mer virun enorme sozialen 
Erausfuerderunge stinn. Wat war den Impakt vun 
der Kris dann op d’sozial Realitéit an d’Aarmut? Mir 
hu jo virdrun diskutéiert iwwert d’Schéier, déi auser-
neegeet. Wat war den Impakt vun der Kris? Wat 
waren d’Auswierkungen op déi Situatioun?
Mir stelle fest, datt de Chômage an d’Luucht geet. 
Mir stelle besonnesch fest, datt de Jugendchô-
mage an d’Luucht geet. A wann een dat genau ana-
lyséiert, déi Statistiken, gesäit een, datt beson-
nesch och bei deene Jonken iwwer 25 Joer, déi hir 
Ausbildung u sech fäerdeg hunn, do eigentlech den 
Taux vum Chômage besonnesch héich ass. Mir 
mussen eis dach d’Froe stellen: Wéi ass et da 
méiglech, datt déi Leit an där Kategorie beson-
nesch betraff si vum Chômage? Gëtt et eng Inade-
quatioun vun der Ausbildung, vun der Qualifikatioun 
par rapport zu de Besoine vum Aarbechtsmaart? An 
da muss ee sech eeben zesummesetzen tëschent 
den Acteuren, den ekonomeschen Acteuren an de 
Sozialvertrieder an dem Staat, fir ze kucken, wéi 
een do kann dergéintwierken.
Hei ass gesot gi vum Här Baum an och vum Här 
Engel, datt d’Regierung a permanentem Kontakt 
mat de Sozialpartner war. Dat ass schéin. Dat ass 
gutt. Mee dat ersetzt keng Tripartite. Dat ass eng 
ganz aner Approche. Natierlech muss ee vun enger 
Regierung erwaarden, datt se permanent a Kontakt 
ass mat wichtege Representantë vu verschiddene 
Secteuren am Land. Dat ass eng Evidenz. Mee dat 
ass vun der Natur hier e ganz aneren Exercice, wéi 
wann ee sech zu dräi ronderëm en Dësch setzt an 
zesumme probéiert, eng Zukunftsvisioun fir dëst 
Land opzestellen a gemeinsam, an dat ass wichteg, 
gemeinsam Verantwortung ze iwwerhuele fir déi 
sozial an ekonomesch Entwécklungen an nächster 
Zäit.
An do gëtt et enorm vill. Mir stinn an enger Ära, 
wou mer och mussen nodenken an Europa, an dofir 
och zu Lëtzebuerg, iwwer eng zukünfteg Ent-
wécklung vun der Ekonomie an déi Léieren, 
d’Ëmsetzung vun deene Léieren, déi mer aus der 
Pandemie gezunn hunn, wéi zum Beispill d’Rein-
dustrialiséierung, wéi d’Usiidlung vun neien Indus-
triesecteuren an Europa, déi mer ausgelagert haten 
iwwert déi lescht Joren, wou mer d’Globaliséierung 
mussen nei denken. Mir stinn einfach virun enor-
men Erausfuerderungen. A fir dann heihinnerze-
kommen an ze soen: „Jo, d’Regierung schwätzt mat 
jidderengem“, dat geet einfach net duer!
An ech mengen, zesummen hei mat der CSV wäerte 
mir eeben dës Motioun ënnerstëtzen an e kloert 
Signal wëlle setzen: Mir brauchen elo Solidaritéit. 
Mir brauchen elo Concertatioun. A mir mussen elo 
zesummen an dësem Land Verantwortung iwwer-
huelen.
Ech soen Iech Merci.

M. Fernand Etgen, Président.- Merci villmools, 
Här Kartheiser. An déi nächst zwou Minutten ass 
de Mikro reservéiert fir den honorabelen Här David 
Wagner.
(Interruption)

M. David Wagner (déi Lénk).- 20, nee?
(Hilarité)
Merci, Här President. 20 Minutte wieren och net 
schlecht.
Also wann een dovunner ausgeet, datt mer schluss-
endlech net an enger ekonomescher an nach man-
ner an enger sozialer Kris sinn - an där mer sou-
wisou scho waren ausserhalb vun der Covidkris -, 
da lieft ee warscheinlech an enger Parallellwelt. 
Well ech hunn den Androck, datt nach just d’Lëtze-
buerger Regierung oder aner Regierungen esou 
maachen, wéi wa keng do wier. Spéitstens op der 
Éischt-Mee-Feier konnt een dat - op der Éischt-Mee-
Feier vum OGB-L zum Beispill, wou ech och war -, 
do konnt een dat och feststellen, wann ee mat ver-
schiddene Leit geschwat huet.
Mir hunn eng ganz Partie Problemer, déi sech 
stellen a wou och eng ganz Partie Betriber 
d’Covidkris ausnotzen, fir eng ganz Partie Mesuren 
ze maachen. Bon. Et ass vu Guardian geschwat 
ginn. Bis elo ass dat nach relativ gutt ausgaangen. 
Et kann een awer och vun Eurofoil schwätzen, wou 
se zwar en Accord fonnt hunn. Ben, Dir wësst jo, 
d’Leit, déi do schaffen, déi sinn awer och ënner 
Drock, an do hu se et eebe geschléckt. Mee ech 
weess net, ob se ganz glécklech sinn.
Mir kënnen iwwert d’Sonndesaarbecht schwätzen, 
wou Supermarchéskette mengen, et misst een dat 

nach weider ausbauen, a wou d’Salariéë soen: 
„Okay, mir maache mat.“ Firwat? Net well se gäre 
sonndes schaffen, mee well se méi verdénge 
kënnen. Well se net genuch an deene Supermar-
chéskette verdéngen.

Et kéint ee vu Securitéitsgruppe schwätzen, der 
G4S, wou och e Plan social ass. Et misst een 
iwwert déi Plattforme schwätzen, wat quasi eng 
modern Sklaverei ass, an déi zougeholl huet mat 
der Kris. Et kéint ee vun der Educatioun schwätzen, 
vun der Santé schwätzen. Do ginn et ganz vill 
Sujeten.

Et kéint een iwwerhaapt souwisou vun der ganzer 
Fro schwätzen: Wie bezilt déi Kris? Eng Fro, déi 
d’ailleurs zu Recht de Vizepremier Dan Kersch 
gestallt huet. An déi Kris ... Doriwwer mussen och 
d’Sozialpartner dann deemnächst diskutéieren, well 
mir wësse ganz genau, an dat baant sech jo och an 
anere Länner un, datt gesot gëtt: „Et muss ee soli-
daresch sinn.“ A wien ass am meeschte solida-
resch? Wie gëtt opgeruff, solidaresch ze sinn? Dat 
sinn déi, déi d’Aarbecht leeschten ënnen, a seelen 
Häre wéi den Jeff Bezos, deen erëm eng Kéier 
Recht krut a keng Steieren ze bezuele brauch, well 
en nach net räich genuch ass.

Dofir wäerte mer selbstverständlech och déi Mo-
tioun vun der CSV ënnerstëtzen. Ech soen Iech 
Merci.

M. Fernand Etgen, Président.- Merci villmools, 
Här Wagner. An da wier et um honorabelen Här 
Sven Clement.

M. 7Zen 'leQenX (Piraten).- Merci, Här President. 
Léif Kolleeginnen a Kolleegen, als Éischt emol e 
grousse Merci un d’CSV an un de Marc Spautz fir 
déi Motioun, déi mer, dat kann ech Iech elo scho 
soen, wäerte matdroen. Well, éischtens, d’Regie-
rung selwer am Stabilitéits- a Wuesstumsprogramm 
en däitlech méi düüstert Bild moolt, wéi de Gilles 
Baum dat hei op der Tribün gemaach huet. Wien do 
liest, datt de Chômage an d’Luucht soll goen ..., an 
dat sinn net ech, deen dat behaapt, dat ass d’Regie-
rung an engem offiziellen Dokument, wat se op 
Bréissel geschéckt huet. Dat heescht, jo, vläicht hu 
mer am Moment eng saisonal Entlaaschtung, mee 
d’Regierung selwer an de Statec gi vun enger Erhéi-
jung vum Chômage aus. Haut de Moie war nach am 
„Paperjam“ en Artikel, datt déi Faillittewell elo 
eréischt kënnt, wann et eng Relance économique 
gëtt. Och dat wäert natierlech en Afloss op de Chô-
mage hunn, op d’Gesamtklima, wéi et zu Lëtze-
buerg wäert goen. Deementspriechend sinn ech net 
ganz esou zweckoptimistesch, wéi de Gilles Baum 
dat hei op der Tribün war.
Zweetens, d’Tripartite ass e strukturéierte Sozial-
dialog. Wa mer eppes zu Lëtzebuerg an der Ver-
gaangenheet gemaach hunn, an de Gilles Baum 
huet dat richteg hei duergestallt, war dat ëmmer e 
Krisenoutil. Et war net en „Après“-Krisenoutil, et 
war en Outil, fir wärend der Kris den Après-crise ze 
denken, ze plangen. Mir sollten et also elo net esou 
gesinn, datt mer eréischt no der Kris d’Tripartite 
ruffen, wa se net méi vill ka maachen, mee mir 
musse se an der Kris aktivéieren, fir datt mer eeben 
elo zesumme schaffen an net géinteneen, fir aus 
där Kris erauszekommen.
A schlussendlech musse mer de Momentum, dee 
mer hunn, dee Wëllen, fir aus der Kris erauszekom-
men, elo notzen, déi Bereetschaft, och Kompromës-
ser ze maachen, ier mer am Après-crise sinn, wou 
jiddwereen erëm sech selwer am noosten ass, fir 
zesummen dës Sortie ze denken, ze plangen. An 
dat ass dat, wat de Lëtzebuerger Modell ausge-
maach huet. An dofir wäerte mir, wéi ech et gesot 
hunn, dës Motioun och matstëmmen.

M. Marc +SerKen (Piraten).- Ganz gutt.

M. Fernand Etgen, Président.- Merci villmools, 
Här Clement.

D’Regierung huet d’Wuert, den Här Premier- a 
Staatsminister Xavier Bettel.

Prise de position du Gouvernement

M. <aZier BeXXel� Premier Ministre, Ministre 
d’État.- Här President, ech soen all de Virriedner 
Merci. An där Motioun steet dran, et gëtt zwar 
zitéiert, dass de Sozialdialog jo à néant wär. Mir ha-
ten aleng, ech zitéieren, si ...

Une voix.- Här Premierminister, et héiert een Iech 
net gutt ...

(Interruptions)
(M. Xavier Bettel rejoint le pupitre.)

M. <aZier BeXXel� Premier Ministre, Ministre 
d’État.- Dat ass, wann een opsteet an de Mikro da 
méi wäit fort ass.
Ech wollt just soen, an der Motioun steet och dran - 
och wann et zitéiert gëtt, ech soen net, dass et e 
Propos ass vum Här Spautz selwer -, mee dass de 
Sozialdialog jo inexistent wär. Ech hu selwer säit 
dem Ufank vun der Kris aacht Reunioune mat de 
Sozialpartner gehat. Wann een elo wierklech déi 
reng Entrevuë kuckt, si mer bei iwwer 150, bal 200. 
An dann zielen ech och net déi ganz Entrevuen, déi 
mat der Fedil oder elo och mat der UEL oder mat 
der Horesca waren, well do wäert aleng schonn déi 
doten Zuel getoppt ginn. Dat heescht: Den Dialog 
fonctionéiert.
Hei ass elo just d’Fro, ob et dann néideg ass, fir och 
nees eng national Tripartite ze organiséieren. Mir 
hu jo schonn eng gemaach. Do wollt ech och just 
drun erënneren. Mir hunn eng gemaach, wéi mer 
festgestallt hunn, dass eeben och d’Zuele vum Chô-
mage ëm 59 % geklomme ware säit dem Virjoer. 
Dat heescht, do hu mer gemierkt: Et gëtt eng Kris 
um Aarbechtsmarché. Mir mussen do direkt rea-
géieren. Mir hunn eis och direkt mat de Sozialpart-
ner getraff. An ech mengen, dass déi Propositiou-
nen, déi och um Dësch waren, déi sinn, déi eebe 
mat sech bruecht hunn, dem Chômage entgéint-
zewierken an den Emploi och ze stäerken. Dat 
heescht, dass dat Kriseninstrument an där Situa-
tioun, wou och wierklech eng Kris do war an deem 
dote Beräich, och fonctionéiert huet.
Mir hunn, ech hunn et virdru gesot, reegelméisseg 
Consultatioune gehat. Mir hunn den 3. Juli och Aar-
bechtsgruppe lancéiert, Aarbechtsgruppen, fir 
d’Sortie de crise justement virzebereeden. Mir hunn 
Aarbechtsgruppe kreéiert iwwert d’Investissemen-
ter vun der Zukunft, fir eng nohalteg Relance och ze 
ënnerstëtzen. An déi Aarbechten, déi sinn nach 
weider amgaang. Mir hunn eis och engagéiert, 
dass, wann déi Aarbechte fäerdeg wieren, mer och 
mat de Sozialpartner géifen zesummekommen. An 
dat soll och esou sinn.
D’Chambre de Commerce huet elo an hirem leschte 
Bulletin och am Baromètre de l’économie festge-
stallt, dass mer nach net an der Kris fäerdeg sinn. 
Dat heescht, dass mer och net wëssen, wéi laang et 
kann daueren. Dat heescht, fir elo eng Kristallkugel 
ze hunn, fir Mesuren ze decidéieren, wa mer iwwer-
haapt den Impakt vun enger Kris nach net kënne ju-
géieren, mengen ech, wier och Kaffisazlieserei.
Mee d’Aarbechtsgruppe sinn elo amgaang. A wann 
déi Aarbechte fäerdeg sinn, da solle mer dat doten 
och maachen.
Net méi spéit wéi gëschter hutt Der gesinn, wéi de 
Sozialdialog awer fonctionéiert, wéi den Dan 
Kersch och eng Pressekonferenz gemaach huet 
mam Patronat a mat de Gewerkschaften. Et ass 
net, well keng Kameraen derbäi sinn, dass den 
Echange net stattfënnt. Dat wëll ech soen. A mir 
hunn eis engagéiert, eng Tripartite ze organiséie-
ren, soubal mer déi Donnéeën do alleguerten hunn, 
fir, wa mer bis d’Sortie de crise och gesinn, ze wës-
sen, wéi eng Instrumenter, wéi eng Äntwerten een 
am Fong op déi Situatioun, déi een dann huet, muss 
ginn. Mee fir elo Äntwerten ze sichen, wou mer 
d’Fro nach net hunn, wéi d’Situatioun dann och ass, 
mengen ech, wier prematuréiert. Dofir, wa se orga-
niséiert gëtt, gëtt se och organiséiert. Mee dat gëtt 
an deem Moment gemaach, wou se och néideg ass, 
an net nëmme fir d’Galerie.
Merci.

Plusieurs voix.- Très bien!
M. Fernand Etgen, Président.- Merci villmools 

dem Premier- a Staatsminister. Parole après mi-
nistre fir den Auteur vun der Motioun, den Här Marc 
Spautz.

M. Marc 7TauX^ (CSV), auteur.- Merci, Här Pre-
sident. Merci och deenen eenzelne Kolleege fir hir 
Vuen an hir Duerstellungen, déi sech majoritär awer 
natierlech net mat mengen decken. An net nëmmen 
net mat mengen, mee och den David Wagner huet 

